
INFORMAZIUNS POR N PRACTICUM FORADECÁ 

 
1) Poscibilités de practicum 

Tratan le decurs dl stüde vëgnel dé la poscibilité da fá n practicum foradecá. Al vëgn pité deplü 
poscibilités: 

 

PRACTICUM 1:  mëss gní fat tl Südtirol (scora primara y scolina ladina, taliana o 
todëscia) 

PRACTICUM 2:  adöm ala seziun taliana 
poscibilité da fá le practicum foradecá (da acordé cun l’ofize practicum) 
 

PRACTICUM 3:  posciblité da fá le practicum foradecá 
   poscibilité da fá le practicum ti Grijuns 
 
PRACTICUM 4: adöm ala seziun todëscia (ciara Handreichung-Praktikum-2024-25.pdf 

(unibz.it) 
poscibilité da fá le practicum foradecá (da acordé cun l’ofize practicum) 
 

PRACTICUM 5:  posciblité da fá le practicum foradecá 
   poscibilité da fá le practicum ti Grijuns 
 

 
TRATAN LE DECURS DL STÜDE DESS ALMANCO UN N PRACTICUM POR 

ISTITUZIUN GNÍ FAT TLES SCOLINES Y SCORES DLES VALADES LADINES. 

 

2) Prozedöra por damané n practicum fora dl Südtirol 
a. Le studënt/la studënta dá dant süa orenté da fá n practicum foradecá tl 

formular d’iscriziun dl practicum. 
b. Le studënt/la studënta concordëia n colloquium de consulënza cun la 

coordinadëssa/le coordinadú de referimënt. 
c. L’ofize practicum valutëia la situaziun personala dl studënt/dla studënta y 

la fatibilité dl practicum. 
d. Le studënt/la studënta chir y fej na proposta de na istituziun. L’ofize 

practicum mët a desposiziun na lista de scolines y scores cun chëres che al 
é bele gnü stüt jö na acordanza. 

e. Le studënt/la studënta cöi adöm i dac dla istituziun y fej la domanda al 
ofize practicum (ciara formular de domanda + injunta). 

f. La direturia/le diretur dl curs de laurea adöm ala responsabla dl ofize 
practicum dá so arat. 

g. Do l’arat positif, stlüj jö l’ofize practicum n’acordanza de cooperaziun cun 
la istituziun de practicum y comunichëia al studënt/ala studënta 
l’aprovaziun dl practicum foradecá. 


